
Obracanje ispred Centra za dijalog — Vesatijja na promociji monografije

,,Srebrenica — PotocCari 1995-2025: Srebrenicka dova*

Promocija u sklopu: VI MEDUNARODNA KONFERENCIJA

6th INTERNATIONAL CONFERENCE - SREBRENICA: TRI DECENIJE
BORBE ZA ISTINU, PRAVDU, BUDUCNOST - SREBRENICA: THREE
DECADES OF STRUGGLE FOR TRUTH, JUSTICE, FUTURE

26.—27. novembar 2025. Hotel Holiday Sarajevo

Vase eminencije, ekselencije, dame i1 gospodo, dragi prijatel;ji;

Na samom pocetku, s osobitim poStovanjem 1 najdubljim pijetetom, Zelim
poselamiti Majke Srebrenice 1 predstavnike udruzenja Zrtava rata, predvodene
predsjednicom Munirom SubaS$i¢ — simbolom majcinske hrabrosti, ustrajnosti 1
dostojanstva. Vi ste, drage majke, stub naSeg pamcenja i najdublja savjest naseg
naroda. VasSa prisutnost za nas je privilegija.

Dok mi danas ovdje govorimo o Srebreni¢koj dovi, vi ste prije nekoliko dana
govorile tamo u New Yorku o Srebrenickom cvijetu.

To je snaga vaSe misije: dova i cvijet, pamcenje i dostojanstvo, ovdje 1 tamo. Zato
danas skruSeno molimo Boga da vam podari dobro zdravlje, dug Zivot, 1 da nas
jo$ dugo, kao 1 do sada, hrabrite svojim majCinskim savjetima, mudroSc¢u i
smjernicama. Vi ste svjetionik koji ne prestaje svijetliti — pokazujete pravac kada
je tama najgusca

Izrazavam srdacnu dobrodoslicu svim c¢lanovima porodica Sehida i1 Zrtava
genocida. Ova kratka promocija nije potpuna bez vas, jer je ova knjiga, u svojoj
srZi, napisana i zbog vas i za vas.

Takoder izrazavam srdacnu dobrodoslicu ucesnicima, sa svim titulama 1
pozicijama koje im pripadaju, Seste medunarodne konferencije ,,Srebrenica: tri
decenije borbe za istinu, pravdu, buduc¢nost®.

Danas ne govorimo o obi¢noj knjizi. Govorimo o Srebrenic¢koj dovi — onoj koja
se godinama ucila nad tabutima, izgovarana iz duSe naroda, pod vedrim nebom
Potocara, gdje tiSina govori viSe od rije¢i. Monografija koju predstavljamo danas
nosi upravo tu tisinu, tu molitvu i to pamcenje — saCuvano u rijeci, slici 1 obliku.

U ime Centra za dijalog — Vesatijja, izdavaca ovog djela, Zelim iskazati naSu
poniznu zahvalnost UzviSenom Bogu §to smo u prilici pokloniti vam ovu knjigu.
Hvala vam S$to ste danas s nama — vi koji znate Sta znac¢i dova kada je svijet
zanijemio, 1 pamc¢enje kada ga drugi Zele izbrisati.

Monografija Srebrenicka dova je mnogo viSe od publikacije. Ona je dova
pretocena u knjigu. To je kolektivna dZenaza pretocena u formu, u kojoj se svaka
rije¢, svaka fotografija 1 svaka molitva pretace u svjedoCanstvo — da nismo
zaboravili, da ne¢emo zaboraviti, 1 da ¢emo pamtiti dostojanstveno.

Zahvalnost ovom prilikom izrazavam uvazenom reisul-ulemi Islamske zajednice
u Bosni 1 Hercegovini, dr. Huseinu ef. Kavazovi¢u. Ucenjem Srebrenicke dove 1
predvodenjem kolektivne dZenaze u Poto¢arima od 2012. do danas, reisul-ulema
Kavazovi¢ nas snazi 1 dostojanstveno vodi — tiho, postojano 1 ¢estito, onako kako
ovo sjecanje to 1 zasluzuje.

Isto tako, s poStovanjem 1 zahvalno$¢u spominjem i prethodnog reisul-ulemu, dr.
Mustafu ef. Cerica, Cije su dove, iz godine u godinu, od 1998. do 2012, oblikovale
duh Potoc¢ara. On nije samo ucio dove — on ih je usadio u kolektivno pamcenje.
Njegove rijeci nisu bile tek liturgija. One su bile sabur, molba, poruka i zakletva
— pred Bogom, pred narodom 1 pred historijom. Dova iz Potoc¢ara, u njegovom
glasu, postala je duhovna osovina sjecanja. Zato 1 ova monografija nosi i njegov
pecat — kroz svaku stranicu, kroz svaku rijec.

.......

umjetnicki pecat nije samo estetski — on je sustinski. On je ucinio da ova knjiga
ima oblik koji pristaje njenoj unutarnjoj dubini.

Hvala 1 priredivacu, dr. Ekremu Tucakovicu, koji je znalacki 1 predano sabrao
ono Sto ¢e ostati dokument i1 svjedoCanstvo.

Danas, trideset godina nakon genocida, Srebreni¢ka dova vise nije samo obred.
Ona je simbol — drugo krilo istine uz bijeli cvijet. Cvijet govori o zrtvi, dova
govori o nadi. Jedno je podsjetnik na nepravdu, drugo je odgovor duse koja se
nije predala.

U toj simbolici prepoznajemo 1 zadac¢u Centra za dijalog — Vesatijja. Osnovan
2012. godine, Vesatijja nije nastala da govori umjesto drugih, nego da otvori
prostor da se ¢uje ono §to je tiho, ali vazno. Njeno ime dolazi iz srzi islamskog
pojma ummeten vesatan — zajednice koja je umjerena, uravnotezena, ali i
postavljena kao srediSnja medu zajednicama: da povezuje, posreduje i svjedoci
istinu pred drugim narodima. To nije puka retoricka pozicija — to je duhovna i
intelektualna obaveza.

Centar za dijalog — Vesatijja je roden u vremenu kada su rijeci gubile tezinu, a
buka nadglasavala razum. I bas tada, Islamska zajednica je odlucila da pokrene
Centar koji ¢e objediniti vjeru, znanje, dijalog, odgovornost i patriotizam — ne
kao parole, nego kao misiju.

Na tom putu, izdavaStvo Vesatijje nije bilo samo objavljivanje knjiga — bilo je to
tkanje duhovnog 1 kulturnog identiteta. Od Casopisa Svjetionik, koji je postavio
temelje glasa razuma — istovremeno na jeziku Bosne 1 na jeziku svijeta — do ove
monografije, Vesatijja je posvjedocila da ne govori samo svom narodu, vec¢ i
covjeCanstvu. Na tom putu izrasla je u prepoznatljiv intelektualni i duhovni
orijentir unutar Islamske zajednice..

Knjige koje smo objavili nisu trazile samo da budu procitane — one su trazile da
budu promisljene, da potaknu na dijalog, da vrate dostojanstvo rije¢i. A ovo djelo
— Srebrenicka dova — jeste najsnazniji izraz te odgovornosti.

Ali danas, vaznije od svega, Zelimo posvjedociti — da dova nije zaboravljena. Da
traje 1 nadahnjuje. Da uci buduce narastaje kako se pamti dostojanstveno, kako se
oprasta bez zaborava, 1 kako se ne odustaje od istine.

I kao Sto je prva rije¢ u Kur'anu bila: “Citaj!”, neka 1 naSa poruka 1 zavjet bude:
misli, pisi, objavljuj — na putu dobra, istine, pravde, mira 1 pomirenja u domovini
1 svijetu.

Srebrenicka dova nije samo €in vjere. Ona je moralna arhitektura pamcenja.

I u tom duhovnom prostoru, Centar za dijalog — Vesatijja prepoznaje svoju misiju:
da bude Cuvar tog prostora, da osluskuje ono §to je preSuceno, i da pamti ono §to
ne smije biti izgubljeno.

Danas smo svi mi dio te dove. Ovo je potvrda da narod koji dovi — joS vjeruje. A
narod koji vjeruje — jos postoji.

Hvala vam $to ste dio te vjere, tog pamcenja i te nade.

Sa velikim zadovoljstvom vam poklanjamo monografiju sa zeljom 1 vjerovanjem
da ¢e genicid u Srebrenici 1 u BiH, kao 1 naslijede suda u Hagu ostati trajna 1
prepoznatljiva kategorija u borbi protiv revizionizma 1 negacije.

Zivi 1 zdravi bili.

